
Ақпараттық хабарлама

2025 жылдың наурыз айынан бастап Шымкент қаласы әкімдігінде жергілікті және орталық атқарушы органдар тарапынан қабылданып жатқан шешімдерді халыққа жеткізу, түсіндіру, қоғаммен тиімді коммуникация орнату мақсатында «Шымкент қаласы әкімдігінің ресми өкілі» қызметі енгізілді.
Аталған қызметке Шымкент қаласы әкімінің орынбасары С.Құранбек бекітілді. 
Ресми өкіл қызметі апта сайынғы негізде әр сәрсенбі күні Шымкент қаласының «Өңірлік коммуникациялар қызметі» алаңында жергілікті және республикалық БАҚ өкілдерінің қатысуымен баспасөз брифингтерін өткізу форматында іске асырылады.
Брифинг барысында қала әкімдігінің құрылымдық басқармалары мен аудан әкімдіктерінің, сондай-ақ өзге де мемлекеттік органдар тарапынан қабылданған шешімдер, бастамалар, заңнамалар және басқа да мәселелер бойынша ақпараттық-түсіндіру жұмыстары жүргізіледі. 
Шымкент қаласы әкімдігінің ресми өкілімен өтетін баспасөз-брифингтеріне қатысу үшін БАҚ өкілдері арнайы чатта жарияланған хабарландыруға сәйкес уақытша аккредиттеуден өтуі тиіс. 
[bookmark: _GoBack]Аккредиттеуден өткен БАҚ өкілдері брифинг барысында ресми өкілге бекітілген регламентке сәйкес сұрақтар қоюға және жауаптарын алуға мүмкіндік алады.


